
Аннотация: Ушбу мақола ёғингарчиликдан сўнг ҳосил бўладиган 

қатқалоқнинг картошка ниҳолларига таъсири ва уни бартараф этиш 

технологиасига бағишланган бўлиб, қатқалоқни юмшатишнинг янги  энергия 

тежамкор ротацион тишли картошка пушталарига ишлов берувчи қурилма  ва 

уни ишлаш техналогиясини қўллаш учун ўтказилган тажриба натижалари 

келтирилган. 

Калит сўзлар. Қатқалоқ, энергия тежамкор, ротацион, технология, 

агрегат, юмшатувчи тишлар, от кучи. 

 

Картошканинг ватани Марказий ва Жанубий Америка мамлакатлари бўлиб, 

у ерларда ханузгача унинг ёввойи ва оддий турлари ўсади. Ҳинд қабилалари 

Жанубий Американинг Анд тоғларида картошкани бундан 8 минг йил муқаддам 

етиштиришган. Америка қитъаси очилгунга қадар картошка унинг марказий ва 

шимолий минтақаларида номаълум эди. Испан денгиз саёҳатчилари 1536-1537 

йилларда ҳозирги Перу ҳудудидаги Сорокота ҳинд овулида ва 1538 йилда эса 

Эквадорда биринчи марта картошкани топганлар. 

Картошка Ўзбекистонга биринчи марта 1855-1856 йилларда келтирилган 

бўлиб, уни мулла Ғубай бошчилигидаги қочоқ татарлар Тошкент вилояти Нўғай 

қўрғон ва Бричумулла қишлоқларига ғарбий Сибирдан келтирганлар. Ўрта 

Осиёга русларни кириб келиши билан татарларнинг бир қисми Самарқандга 

кўчиб кетдилар, улар шу даврда ХIХ асрнинг 70 йилларида картошкани ҳам 

ўзлари билан олиб кетганликлари эҳтимолдан ҳоли эмас. Шундай қилиб 

Самарқанд атрофлари Ўзбекистонда картошкани иккинчи тарқалиш маконига 

айланди[13,12]. 

Картошкани учинчи тарқалиш макони Фарғона водийсидир, у руслар 

келганидан сўнг 19-юз йилликнинг 70 йиллари охири 80 йилларнинг 

бошларида етиштирила бошлаганлар. 

Европа мамлакатларида картошка 

экишни механизациялаштириш 

тажрибаси Ўзбекистон 

картошкачилигида катта қизиқиш 

уйғотади. Кишлоқ ҳўжалиг ерларда 

картошка экадиган машина ва автомат – 

картошка экадиган машиналар билан 

экилиб, улар тиркама ва осма 

бўладилар. Картошка экадиган мосламага бункердаги тугунакларни қўл билан 

узатиб туриш ва экиш йил сайин қтсқариб бормоқда. Бу усулни ундирилган 

уруғликларни экишда қўлланиладилар[1,2,3]. 

Тўртқаторли ва мустақил идишли картошка экадиган сеялкалар бир 

сменада 5-6, тугунак солинадиган бункерли картошка экгичлар эса 6-10 гектар 

ерга картошка экади. 

Картошка етиштирадиган кўпчилик мамлакатлар ўзларининг хусусий 

картошка экадиган машиналари ишлаб чиқаришни ўзлаштирганлар. Бирқатор 

мамлакатларда картошка экадиган техникаларни ишлаб чиқарадиган фирмалар 

мавжуд. Германиянинг «Kverneland» ва «Qrimme» компаниялари ишлаб 

чиқарган картошка экадиган машиналарини Европада картошка 

етиштирувчилар кенг миқёсда фойдаланадилар (1- расм)[4,5]. 

 

 
1-расм. «Kverneland» ва «Qrimme»  компаниялари картошка экадиган 

машиналари. 

Ўзбекистон шароитида тупроқнинг нам сиғими паст (21-24%), Ўзбекистон 

сабзавот полиз экинлари ва картошка ИТИ тажрибалари картошка ҳосилини 

йиғиш даврида тупроқ массасига нисбатан намлиги 14-16% ёки НВ 65-70% 

бўлиши энг қулай эканлиги кўрсатган. Шунинг учун тупроқ жуда қуриб қолган 

бўлса ҳосил йиғишдан бир ҳафта олдин кам нормада суғорилиб ва у 

етилганидан сўнг қатор оралари юмшатилади [6,7]. 

Ўзбекистоннинг хўжаликларида эски техникалар сақланиб қолган. Улар 

тупроғи зичлашадиган, шунингдек кичик майдонлардаги картошка ҳосилини 

икки қаторли ярим осма КСТ-1,4 ва икки қаторли осма КТН-2, тупроғи енгил 

бўлган катта майдонларда етиштирилган ҳосилни эса икки қаторли ярим осма 

ККУ-2А комбайнидан фойдаланган ҳолда йиғиштирадилар [8,9]. 

Картошка ҳосилини йиғиштиришда ватанимизда ишлаб чиқарилган 

картошка кавлагич ва чет эл комбайни DR-1500 КН-2 кўп фойдаланилади (2 

расм). 

 

 
2-расм. Картошка кавлагич КН-2 (ўнгда) ва картошка ҳосилини 

йиғадиган комбайн DR-1500 (чапда). 

Юқорида келтирилган техникаларимиз ёрдамида биз картошка 

экинларини қўл мехнатини камайтирган холда экишимиз ва хосилни 

йиғиштиришимиз мумкин. Бироқ Республикамиз экин ерларида ёғингарчилик 

ва суғоришдан кеин одатда тупроқ юзасида қатқалоқ хосил бўлади. Қатқалоқ ўз 

вақтида юмшатилмаса картошка тугунакларига етарлича кисларод ва озуқа 

етиб бормаслиги мумкун. Шу сабабдан таклиф қилинаётган энергия тежамкор 

ротацион тишли картошка пушталарига ишлов берувчи қурилма орқали биз 

картошка пушталаридаги қатқалокни юмшатиш билан бир қаторда кўчат 

остига тупроқ бериш имкони мавжуд[10,11]. 

 

 
3-расм. Энергия тежамкор ротацион тишли картошка пушталарига 

ишлов берувчи қурилма. 

Хулоса. Картошка пушталарида хосил йиғиб олунгунга қадар камида уч 

маротаба кўл мехнати ёки култуваторлар ёрдамида ишлов бериб келинмоқда. 

Юқоридаги техника ёрдамида картошка пуштасига ишлов бериш орқали биз қўл 

мехнатини камайтириб сифатли хосил олишни таъминлашимиз мумкин[14,15]. 

